%\) Predigt vom 7. Januar 2024 zur Jahreslosung
11 \x Alles, was ihr tut, geschehe in Liebe (1. Korinther 16,4)

Alles, was ihr tut, geschehe in Liebe.- Woni d Jahreslosig zum erschte Mal glase ha,
hani chli gszutfget. Oppis eifachers wari mir lieber gsi, zum Bispiu e Zuespruch vo
Gottes Gagewart, so wie ir Jahreslosig 2023. Aber das tont nid nach Zuespruch
sondern nach ganz viu Aspruch.

Alles, was ihr tut, geschehe in Liebe. Mis Sufzge bi dam Vars het 6ppis z’tle mitem
Wort «Alles». Ig bi dpper, wo Sache garn richtig macht. Aber die Wort vom Poulus
cha ig ja nie im L&be richtig mache. Mau ganz praktisch, wenn ig mi Tag aluege:
Wenn dr Wecker am 6.15 Uhr lutet, de isch d Wahrschiinlechkeit hoch, dass ig
bereits bis am 7.00 Uhr nimme AUES in Liebi gmacht ha. Ehrlech gseit, es cha
sogar guet si, dass wenn dr Wecker am 6.15 Uhr lltet, ig scho am 6.20 Uhr nimme
aues in Liebi gmacht oder gseit oder dankt ha.

Die Jahreslosig chonnt eim fasch vorcho wie e NdGijahrsvorsatz: es tont guet, es si

hehri Ziel, aber d Wahrschiinlechkeit, dass me’s cha durehebe isch verschwindend
chlii.

Aber d Jahreslosig isch ja kei Neujahrsvorsatz. Es isch es Bibelwort, wo Us mitgéh

wird aus Impuls, aus Wort, wo Uber dam néie Jahr sbu stah. Es s6u Us e Hilf si und
nid e Lascht. Und drum lohnt sech’s dam Vars Ruum z’gah und gnau anezuelge.

D& Vars steit ganz am Schluss vom 1. Korintherbrief im Kapitel 16. Dr Poulus het dr
Gmeind in Korinth e lange Brief gschribe und im Kapitel 16 chdme no Griess und
Schlussbemerkige. Ar unterstricht dort nomau, was ihm wirklech wichtig isch. Es
chunnt mir fasch so vor, wie Wort, wo me 6pperem im letschte Momant no mitgit,
wenn ar usem Huus geit: «Gau, passisch de uf! Gau, vergissisch nid, dass...!» -
Oppis, wo me bim Abschied eifach no oder nomau muess sage, wiu me’s so fescht
ufem Hérz het. Mir isch, wie wenn dr Poulus bim Abschied nomau wott betone: Gauit,
danket dra: Alles, was ihr tut, geschehe in Liebe.

Aber war sie die Korinther eigentlech? Korinth isch e spezielle Ort gsi ir Antike. Im
Jahr 146 vor Christus hei sech d Lt vo Korinth gage die rémischi Grossmacht
ufglehnt und d Rémer hei de aus Antwort d Stadt vollkomme zerstort. Im Jahr 44 vor
Chrischtus het de dr Julius Casar d Stadt Korinth wieder ndi grindet und la ufboue.
Korinth het e bsundrigi Lag: es ligt are Landangi und het zwe Héafe — eine am
westlechi Mittelmeer und eine am Ostleche Mittelmeer. Das het Korinth zur ideale
Handelsstadt gmacht. In Korinth hei sech de bi dam Wiederufbou Ménsche us de
unterschiedlechschte Lander und Kulture niederglah. Es het auso kei eigentleche
Korinther-Kultur gah, sondern d Ménsche hei aui ihri eigete Religione und Briich
mitbracht und unterschiedlechschti Dankwyyse si ufenand troffe. Korinth isch e
pulsierendi Waltstadt gsi. Dort hets eifach aues gah: multireligids, multikulturell.

Uf sire zwoite Missionsreis isch dr Poulus nach Korinth cho und e chrischtlechi
Gmeind grindet. Und zu dere Gmeind in Korinth hei die unterschiedlechschte Lt



ghort: LUt mit judischen Hintergrund und LUt mit nid-judischen Hintergrund. Drzue
Monsche us aune Gsellschaftsschichte: Sklave und Herr und Herrine us dr
Oberschicht, Lut wo im Hafeviertel gschaffet hei: Matrose, Prostituierti oder
Wirtshuus- und Bordellbsitzer. Bildigsnachi und bildigsferni Ménsche hei sech troffe
zum zame Gott lobe. Schonschts, subers Griechisch isch troffe uf die ruuchi Sprach
vo de Hafearbeiter. Dass sech sone Gruppe vo Monsche tberhoupt trifft, isch sehr
ungwohnlech gsi flr die antike Walt. Eigentlech het’s kei Kontakt gah zwische de
Schichte und dene viele unterschiedleche Gruppiere und Kulture. Me isch i sire
«Bubble» blibe. Aber ir chrischtleche Gmeind hei sie sech troffe. Zameghalte het die
Gmeind d Gotteserfahrig und ds wiirke vom Heilige Geischt. Die jungi Gmeind in
Korinth het erlabt, dass dr Heilig Geischt gwaijht het. Zungerede, Prophetie,
Krankeheilige — sie hei erlabt, dass dr Geischt vo Gott sech weder a Standesgranze
no a kulturelli Granze haltet und das het se mitenand verbunde.

Sisch e ussergwohnlechi und idriicklechi Gmeind gsi. Aber wo dr Poulus de nach 1.5
Jahr isch witerzoge, het ar irgendeinich vernoh, vernoh, dass es nid nume rund louft
bi ihne. Die bsundrigi Gmeinschaft und d Einheit isch gfahrdet gsi. Vielfalt isch schén
und farbig, aber ou aspruchsvoll. Da het’s unterschiedlechi Gwohnheite gah,
verschidnigi kulturelli Feschtzyte, Bridch, Frommigkeitsstile. Au das het immer
wieder zu Spannige gftiehrt. Em Poulus isch die Gmeind in Korinth sehr am Harze
glage und drum het ar ihne Briefe gschribe.Dr 1. Korintherbrief erreicht d Gmeind
Oppe im Jahr 55. D Gmeind het’s denn erscht 6ppe 5 Jahr gah.

Ar griift im Brief verschiednigste Theme uf: Darf me Fleisch vo Gétzeopfer dsse oder
nid? Wie isch das mit Scheidig und Ehelosigkeit? Wie fyyret me richtig Abendmahl?
Wie isch das mit de Uferstehig vo de Tote? Uf wéan sdue me lose, wenn anderi
Missionare id Gmeind chome cho predige und anderi Sache sage, aus dass sie’s
vom Poulus ghort hei?

Liebi Gmeind, dunkts dich, mir heige Gmeinsamkeite mit dr Gmeind in Korinth? Mir
labe ou ire pluralistische Gsellschaft. Natlrlech beschaftige ts nid Frage rund um
Gotzeopferfleisch. Aber mir hei anderi Themene und Fragene, wo d Meinige sehr wyt
usenand goh. Mir si ja fuf Jahr im Ussland gsi und es dinkt mi, dass, i dene fif Jahr
dr Ton ratcher worde und d Gsellschaft polarisierter. Ig gspure Verletzige, Spaltige,
Spannige und es git Theme, wo ig merke, dass me se gschider umschifft. |g merke,
dass es viu Theme git, wo me vo mir erwartet, dass ig mi klar positioniere und
«oute», 6b ig drfur oder drgége bi. Anstatt dass e Dialog stattfindet, wott me d
Positione klare und festnagle. Und mangisch dinkts mi, mir sige ou diinnhutiger
worde, es ma wenig lide bis dass es sehr emotional wird oder ou eskaliert. Das
macht mi hilflos und ratlos. Und es beunruehigt mi ou. Ou wenn d Frage und d
Theme anderi si, wo Us aus Gsellschaft und aus Chile beschéftige: Us verbindet mit
dr Gmeind in Korinth, dass d Einheit briichig, gféahrdet isch.

Dr Poulus betont i sim lange Brief ad Korinther immer wieder eis: dass d Liebi nid ds
wichtigste isch. Gipfle tuet das im Kapitel 13, wo ar beschribt, was ar meint mit Liebi
und wie die Liebi isch. Ig lise dich es paar Varse drus:

1 Wenn ich in den Sprachen der Menschen und Engel redete, / hétte aber die Liebe
nicht, / ware ich dréhnendes Erz oder eine larmende Pauke. 2 Und wenn ich
prophetisch reden kdnnte / und alle Geheimnisse wusste / und alle Erkenntnis hatte;



/ wenn ich alle Glaubenskraft besél3e / und Berge damit versetzen konnte, / hatte
aber die Liebe nicht, / ware ich nichts. 3 Und wenn ich meine ganze Habe
verschenkte / und wenn ich meinen Leib opferte, um mich zu rihmen, / hatte aber die
Liebe nicht, / nitzte es mir nichts.

4 Die Liebe ist langmutig, / die Liebe ist gutig. / Sie ereifert sich nicht, / sie prahlt
nicht, / sie blaht sich nicht auf. 5 Sie handelt nicht ungehoérig, / sucht nicht ihren
Vorteil, / lasst sich nicht zum Zorn reizen, / tragt das Bose nicht nach. 6 Sie freut sich
nicht Gber das Unrecht, / sondern freut sich an der Wahrheit. 7 Sie ertragt alles, /
glaubt alles, / hofft alles, / halt allem stand. 8 Die Liebe hort niemals auf. / 13 Fur jetzt
bleiben Glaube, Hoffnung, Liebe, diese drei; / doch am groé3ten unter ihnen ist die
Liebe.

Da Text wird vor allem a Hochzyte glase. Aber dr Poulus het ne nid fir Hochzyte
gschribe. Es geit bir Liebi, wo ar drtiber redt, nid oder sicher nid nume um d Liebi
zwischeme Paar. Es geit um Liebi ir Gmeind und unger aune Ménsche. Sone Liebi
sbue mir labe. Und so isch d Liebi, wo ar spater ganz am Schluss drvo seit: «Alles
soll in Liebe geschehen.» Aues s6u gscheh ire Liebi, wo sech nid ufblaast und nid
plagiert. Ire Liebi, wo e lange Atem het und nid ufgit, wenn’s schwierig isch. Ire Liebi,
wo sech froit ar Wahrheit. Ire Liebi, wo aues gloubt und aues hofft. Dort, wo d Einheit
gfahrdet isch, dort bruchts sone Liebi.

Dr Poulus seit tis mit dr Jahreslosig: uf d Liebi chunnts a. D Liebi séu Uses
Wasensmerkmal si. Und natirlech meint ar nid, dass me nid unterschiedlechi
Meinige dorfti ha. Aber mir sbue die Unterschiedlechkeite mit Liebi aluege und mit
Liebi drmit schaffe. Diskussione mit Liebi fiehre.

Alles, was ihr tut, geschehe in Liebe. Me cha d Jahreslosig ausne Ufforderig verstah,
wo unger Druck setzt. Im Stil vo: «Wehe, du machsch 6ppis, wo nid i Liebi passiert!»
So isch es nid gmeint. Mir hei scho gnueg Druck — mir bruche nid no Druck vore
Jahreslosig. Es isch viu meh e liladig. D Liebi séu Us leite. Mir gfallt dadrbi ds Bild
vom Kompass. Dr Kompass hiuft eim ja, die richtigi Richtig z’bhalte. Wenn me
nimme weiss, wo me isch, zeigt e Kompass eim Norde a. D Jahreslosig isch wie e
Kompass fur ds Jahr, wo vor Us ligt. Und sie zeigt ts nid dr Wag nach Norde,
sondern zur Liebi. Uf sie sbue mir Us immer wieder usrichte.

Realistisch gseh wird’s ou das Jahr vieli Tage gah, wo ig am 6.15 Uhr uf wache und
scho nach es paar Minute nid id Richtig vor Liebi wirde gloffe si. Aber ds Guete isch:
ig muess de da Tag nid eifach abhaggle aus misslunge (scho wieder e Tag, wo ig’'s
nid gschafft ha), sondern ig darf d Richtig &ndere. Am 6.20 Uhr, oder am 7.00 Uhr
oder wenn ou immer im Tag darf ig dr Kompass furenah und mi néi usrichte nach dr
Liebi und die Richtig ischlah.

Und ds Guete isch ou, dass mir die Liebi nid sauber miesse produziere. Gott het s
zerscht gliebt. Sini Liebi dorfe mir dir Us la durestrome. Us dere Liebi use dorfe mir
labe und die Liebi witergah.

Usi Walt und Usi plurali und polarisierti Gsellschaft brucht Ménsche, wo verbinde. Sie
brucht Bote vor Liebi. Sie brucht Ménsche, wo sech immer wieder uf d Liebi usrichte.
D Jahreslosig ladt Us Us, sorigi Bote vor Liebi z’si.

Amen



